
UNozigqoko wayezithanda  
kakhulu izigqoko.

Kanjalo nezingane zesikole sakhe, 
nazo zase zize zazithanda.  

Uma ebhidisa ikhwaya lakhe, 
nesigqoko sakhe sasintengemuka 
kahle siya phansi naphezulu, 
sihambisana nomculo.

Lwafika usuku lomncintiswano. 

Kodwa lutho ukusithola isigqoko 
ayesikhethele lolu suku olukhulu.

Wasibheka naphakathi kuwodilophu 
wakhe. Wavula ifriji esibheka. 
Wasibheka nangaphansi kombhede. 

Ngabe siphi kodwa?

Wasibheka nasemotweni yakhe. 
Sase sishaye sedlula isikhathi 
sokuhamba. 

Wayazi ukuthi wayesezofika 
ngemuva kwesikhathi. 
Waqala wajuluka.

Khona lapho uNozigqoko wezwa 
umsindo owawubangwa yinkawu.

“Yeyi wena nkawu, nginike isigqoko sami 
bo!” kumemeza uNozigqoko.  

Lutho inkawu. Kunalokho yavele 
yagibela phezulu kakhulu esihlahleni.

“Woza, woza nkawu sizidansele!” 
sekucula uNozigqoko.

Wayesifuna ngempela isigqoko 
sakhe. Wathi esuka wayengena 
endlini uNozigqoko.

Wacabanga isu!
Wathatha isixhanti sikabhanana.

UNozigqoko wayesenesigqoko 
esifanelekile somncintiswano.

Wonke umuntu wasithanda  
isigqoko sikaNozigqoko.  

Sasintengemuka kahle siya phansi 
naphezulu, sihambisana nomculo.

